
ᑕᕆᐅᑉ ᓯᒡᔭᖓᓐᓂ ᒥᑎᕐᓂᒃ ᖃᐅᔨᓴᕐᓂᖅ ᕿᑭᖅᑕᓂᓯᐅᖅᑐᓐᓂᒃ 
ᓴᓂᑭᓗᐊᑉ ᕿᑭᖅᑕᖁᑎᖏᓐᓂ (ᐃᓚᐅᑉᓗᓐᓂ ᓯᓕᐸ ᕿᑭᖅᑕᖏᑦ) ᓴᓂᑭᓗᐊᕐᒥ, ᓄᓇᕗᒻᒥ 

 

ᐱᓕᕆᐊᒃ ᓴ ᐅᑉ ᓇᓗᓇᐃᖅᑕᐅᔾ ᔪ ᑎᖏᑦ 

 
ᖃᐅᔨᓴᕐᓂᐊᖅᐳᒍᑦ ᓴᐳᔭᐅᓯᒪᓂᖏᓐᓂᒃ ᒥᑎᑦ ᕼᐊᑦᓴᓐ ᐸᐃ ᑲᓇᖕᓇᖓᓐᓂ ᑕᕆᐅᖓᓂᓗ ᓴᓂᑭᓗᐊᑉ ᕿᑭᖅᑕᖁᑎᖏᓐᓂ 

ᐃᓚᐅᑉᓗᓐᓂ ᓯᓕᑉᐸ ᕿᑭᖅᑕᖏᑦ.  ᑭᓯᐊᓐᓂᑕᐅᖅ ᑕᑉᑯᐊ ᒥᑎᑦ ᐊᓐᓂᐊᕐᓇᖅᑐᓄᑦ ᑎᑭᑕᐅᕙᖕᒥᖕᒪᑕ ᐱᐊᓚᖏᓐᓂᒃ 

ᐱᕈᖅᓴᐃᑎᓪᓗᒋᑦ ᑕᐃᒪ ᑕᒪᓇ ᐃᓱᒪᓗᖕᓇᕐᒪᑦ ᐅᕙᑉᑎᖕᓄᑦ ᓄᖑᕙᓕᐊᓂᖏᑦ ᐱᑕᖃᓗᐊᕈᖕᓇᐃᖅᐸᓕᐊᓂᖏᓪᓗ. ᐱᓗᐊᖅᑐᒥᒃ 

ᐊᒥᓱᓂᖅᓴᓂᒃ ᐅᒥᐊᕐᔪᐊᕐᓂᒃ ᐃᖏᕋᔪᖃᖅᑕᓕᖕᓂᖓᓐᓄᑦ , ᑎᖕᒥᐊᕈᓯᑦ ᐊᓐᓂᐊᕐᓇᖅᑐᖅᑕᖅᑕᕐᓂᖏᓐᓄᑦ ᐊᒻᒪ ᓯᓚᐅᑉ 

ᐊᓯᐊᖑᖅᐸᓕᐊᓂᖓᓄᑦ. ᖃᐅᔨᓴᕈᒪᕗᒍᑦ ᒥᑎᑦ ᐃᓂᖃᕐᕕᖏᓐᓂᒃ ᒪᓐᓇᐅᔪᖅ ᑕᑉᑯᐊ ᖃᐅᔨᒪᔭᐅᓗᐊᖏᒪᑕ ᖃᑉᓯᐅᓂᖏᓐᓂᒃ 

ᑕᐃᑉᓱᒪᖓᑦ ᐊᑐᓕᖅᑎᓪᓗᒋᑦ 1990. ᖃᑉᓯᐅᓂᖏᓐᓂᒃ ᖃᐅᔨᓴᕈᑎᖃᕐᓗᑕ ᐊᕋᒍᒻᒥ 2020 ᖃᐅᔨᒪᔪᓪᓗᐊᕐᓂᐊᖅᐳᒍᑦ 

ᖃᓄᐃᓕᕙᓪᓕᐊᓂᖏᓐᓂᒃ ᐊᒃᑐᒐᐅᑕᕐᓂᖏᓐᓂᒡᓗ ᓯᓚᐅᑉ ᐊᓯᐊᖑᖅᐸᓕᐊᓂᖓᓄᑦ ᐊᒻᒪ ᐅᒥᐊᕐᔪᐃᑦ ᐃᖏᕋᓂᖏᓐᓄᑦ ᓯᕗᓂᕐᒥ 

ᖃᓄᐃᓕᐅᔭᐅᓂᕐᒧᑦ ᐃᓱᒪᓕᐅᕈᖕᓇᑎᐊᕈᒪᒧᑦ. ᑕᒻᓇ ᐊᑐᕐᓂᖃᕐᓂᐊᖅᐳᖅ ᓯᕗᓪᓕᐅᓗᓐᓂ ᑐᑕᓴᐅᒪᑎᑦᑎᓂᕐᒧᑦ 

ᓴᓇᔭᐅᕙᓕᐊᓂᖓᓄᑦ ᑕᕆᐅᕐᒥᐅᑦ ᒥᐊᓂᕆᔭᐅᓂᖏᓐᓄᑦ ᓄᓇᖁᑎᒋᔭᐅᔪᓐᓄᑦ ᐊᕕᒃᑐᖅᓯᒪᓂᐅᑉ ᐃᓗᐊᓐᓂ. 

 

ᖃᐅᔨᓴᖅᐸᒃᐳᒍᑦ ᔪᓚᐃᒻᒥ, ᒪᓐᓂᓕᐅᓕᖅᑎᓪᓗᒋᑦ ᒥᑎᑦ. ᓯᕗᓂᖓᓂ ᓂᕈᐊᖅᐸᒃᐳᒍᑦ ᓄᓇᓐᓂᒃ ᖃᐅᔨᓴᕐᕕᐅᓂᐊᖅᑐᓐᓂᒃ ᐅᑯᐊ 

ᒪᓕᒃᖢᒋᑦᖅ 0.1 ᐅᕗᖓ 5.0 km2 ᖃᐅᔨᓴᕐᕕᐅᓂᐊᖅᑐᒻᒥ. ᑕᑉᑯᐊ ᕿᑭᖅᑕᐃᑦ ᖃᐅᔨᒪᔨᐅᔪᓂᑦ ᖃᐅᔨᓴᕐᕕᐅᖁᔭᐅᔪᑦ ᐊᔨᖏᖏᑐᓂᒃ 

ᒥᑎᖃᕐᕕᖃᕐᓂᖏᓐᓄᑦ ᐊᒻᒪ ᒥᑎᖃᓗᐊᕐᓂᖏᓐᓄᑦ. ᐅᒥᐊᑯᑦ ᑎᑭᑕᒃᓴᐅᑉᓗᑎᒃ ᓯᕗᓂᖓᓂ ᓇᓐᓄᓂᒃ ᖃᐅᔨᓴᖅᐸᒃᑐᑦ ᕿᑭᖅᑕᐃᑦ 

ᑎᑭᑕᐅᓚᐅᖏᓂᖓᓐᓂ. ᓄᓇᓕᑯᒻᒥᒃ ᐱᓱᓗᒃᐸᒃᑐᑦ ᐃᓄᐃᑦ 3-6 ᐊᒥᓱᑎᒋᑉᓗᑎᒃ ᐊᕕᒃᓯᒪᑉᓗᑎᒃ 10-25 ᒥᑐᔅᒥᒃ ᕿᑭᖅᑕᓗᕐᑕᖅ 

ᖃᐅᔨᓴᒐᐅᑎᐊᕐᖢᓐᓂ. ᒪᓐᓂᑦ ᓇᓂᓂᕐᒥᒃ ᐊᔪᕐᓇᖏᑐᑦ ᓄᓇᓗᓗᐊᕐᓂᖓᓐᓄᑦ ᐱᕈᖅᑐᖃᓗᐊᖏᓂᖓᓄᓪᓗ ᖃᐅᔨᓐᓇᖅᖢᑎᒡᓗ 

ᐊᕋᓂᑕᐅᔪᓂᑦ ᐅᑉᓗᕕᓂᕐᓂᑦ ᐊᑐᖅᑕᕐᒪᑕ. ᒪᓐᓂᖕᓂᒃ ᑕᑯᔭᕋᖓᑉᑕ ᖃᐅᔨᓴᖅᐸᒃᐳᒍᑦ ᖃᑉᓯᐅᓂᖏᓐᓂᒃ ᓄᑕᖑᓂᖏᓐᓂᑦ ᐊᒻᒪ 

ᐱᐊᓚᖃᕐᓂᖏᓐᓂᒃ, ᐱᑕᖃᖏᓂᖏᓐᓂᓗᓐᓂᑦ ᐅᑉᓗᑦ, ᐃᓚᖏᓪᓕ ᑭᓯᐊᓐᓂ ᐃᓄᖃᖅᐸᖏᑐᑦ ᒥᑎᕐᓂᒃ. ᖃᐅᔨᓴᖅᐸᒃᐳᒍᑦ ᓂᕐᔪᑎᓄᑦ 

ᐊᓯᖏᓐᓄᑦ ᐱᔭᐅᑕᕐᓂᖏᓐᓂᒃ ᓇᓐᓄᓄᑦ, ᑎᕆᖓᓂᐊᓄᑦ ᐊᒻᒪ ᓇᐅᔭᓐᓄᑦ. ᓇᓄᐃᑦ ᐱᓐᓂᑯᖏᑦ ᖃᐅᔨᓐᓇᖅᐳᑦ ᒪᓐᓂᖕᓂᒃ 

ᓯᖁᑉᑎᕆᑕᕐᒪᑕ ᐊᑉᑎᕆᕙᒃᖢᑎᒡᓗ. ᓇᓐᓄᑦ ᓴᐅᓂᕕᓂᖏᓐᓂᒃ ᓂᕿᖏᓐᓂᒡᓗ ᑲᑎᖅᓱᐃᑕᕐᓂᐊᖅᐳᒍᑦ ᓱᓇᓂᒃ ᓂᕆᓱᕐᒪᖓᑕ 

ᖃᐅᔨᓂᓗᒡᓗᑕ. ᐊᓐᓂᐊᓂᕐᖃᕐᒪᖓᑕᓗ ᖃᐅᔨᓂᓗᒡᓗᑕ ᓇᓐᓄᑦ ᓂᕿᖏᓐᓂᒃ ᑲᑎᖅᓱᐃᑕᕐᓗᑕ. 

 

ᕿᑭᖅᑕᓂ ᓯᓂᒃᑕᖅᑕᕐᓂᐊᖅᐳᒍᑦ ᖃᐅᔨᓴᓕᕈᑉᑕ ᐅᖓᓯᓗᐊᖏᑐᒻᒥ (ᓴᓂᑭᓗᐊᑉ) ᓄᓇᓕᖓᓄᑦ. ᖃᐅᔨᒪᔨᑦ ᐃᓂᒋᖁᔭᖏᓐᓂ 

ᓯᓂᒃᑕᖅᑕᕐᓂᐊᖅᐳᒍᑦ ᐊᒃᑐᐃᓗᐊᖅᑕᐃᓕᓂᕐᒥᒃ ᓄᓇᒻᒥ. ᖃᐅᔨᒪᔨᑕᖃᕐᓂᐊᖅᐳᑦ ᐃᓄᖕᓂᒃ ᑕᒪᓐᓂ 4-8 ᐊᑯᓂᖓᓂ ᐊᒻᒪ 

ᐊᕕᒃᑐᖅᓯᒪᔪᓐᓂ 3-8 ᐱᓕᕆᑦᑕᕐᓗᑎᒃ. ᐱᓇᓱᐊᕈᓯᖕᓂᒃ ᒪᕈᖕᓂᒃ ᓄᖃᖓᑦᑕᕐᓂᐊᖅᐳᒍᑦ (ᐱᓇᓱᐊᕈᓯᕐᒥᒃ ᐊᑕᐅᓯᕐᒥᒃ ᓄᖃᖓᓗᑕ 

ᐊᑕᐅᓯᕐᒥ ᓄᓇᒻᒥ). ᑐᐱᕐᓂᑦ ᐊᑐᖅᑕᕐᓂᐊᖅᐳᒍ ᖃᐅᔨᒪᔨᑦ ᓯᓂᒃᑕᕐᕕᒃᓴᖏᓐᓂᒃ ᐃᒐᐅᓂᐊᕐᓗᑎᒡᓗ. ᐅᖅᓱᒻᒥ ᐊᑐᖅᑕᕐᓗᑕᓗ 

ᖁᓪᓕᕐᓄᑦ ᐊᒻᒪ ᐅᒥᐊᖓᐃᑦ ᐃᑯᒪᖏᑕ ᐅᖅᓱᖅᓴᖏᓐᓂᒃ. ᖁᕕᑕᐃᓕᔪᑎᓐᓂᒃ ᐱᑕᖃᕐᓂᐊᕐᒥᔪᖅ ᐅᖅᓱᒻᒥᒃ ᑯᕕᔪᖃᕐᓂᖅᐸᑦ. 

 

ᐃᒥᖅ ᐊᑐᒐᐅᓂᐊᖅᑐᖅ ᐃᒥᒐᒃᓴᐅᓗᓐᓂ ᐊᒻᒪ ᐃᕐᒥᒍᑕᐅᓗᓐᓂ ᓄᓇᓕᖕᒥᑦ ᐅᕙᓗᓐᓂᑦ ᑯᖕᒥᑦ ᐱᔭᐅᑕᕐᓗᓐᓂ ᖃᐅᔨᒪᔨᑉᑎᖕᓄᑦ. 

ᐊᑕᑯᑦ ᐃᓄᖕᓂᒃ ᓴᐅᔭᐅᑕᕐᓂᐊᖅᐳᑦ ᐊᒻᒪ ᐃᓚᖏᑦ ᓄᓇᓕᖕᒧᑦ ᐊᒡᔭᒐᐅᑕᕐᓗᑎᒃ ᐃᑭᑕᐅᑕᕐᓂᐊᕐᒪᑕ ᓴᓂᑭᓗᐊᕐᒧᑦ. 


